
Létzebuerg, den 1. Maerz 2024
Har President,

esou wéi d'Chambersreglement et virgesdit, bieden ech lech, dés parlamentaresch Fro un den Har
Aarbechtsminister weiderzeleeden.

De 5. Februar gouf den Direkter vun der Beschéaftegungsinitiativ ProActif SIS S.a.r.l. (fréier
ProActif A.S.B.L.) wéarend engem Krankeschadin duerch de President vum Verwaltungsrot
entlooss. D'Decisioun gouf mat enger verbaler a quasi physescher Aggressioun vum Direkter
vis-a-vis vum President begrénnt. Kuerz dorop huet den LCGB ugekénnegt, op Basis vun de
selwechte Virwérf eng Ausschlossprozedur géint den Direkter ze lancéieren.

D'Rechtméissegkeet vun dér Decisioun steet awer verschiddene Presseartikelen no
méttlerweil op dénnem Ais. Eegener Ausso no hat de betraffenen Direkter, esou wéi de Code
de travail et virschreift, den Dag selwer ugeruff fir sech krankzeschreiwen an och de Certificat
vum Dokter ageschéckt, sou datt hien u sech énnert de gesetzleche Kénnegungsschutz vum
Krankeschai falt. Weider wier, dem Kollektivvertrag no, virun all Entloossung och e Gespréich
mam Betraffene virgesinn, eng Obligatioun, déi aus dem Artikel L.124-2 vum Code de travail
ervirgeet. Weider heescht et an der Press, datt dés Decisioun vum Verwaltungsrot vu ProActif
hatt misse gestémmt ginn, mee datt de Gremium amplaz just nodréiglech informéiert gi wier.
Meéttlerweil hunn och verschidde Membere vum Verwaltungsrot dem Direkter, wéi et schéngt,
weiderhin hiert Vertrauen ausgeschwat. Obwuel den Direkter selwer nach formell Member
vum Verwaltungsrot ass, gouf hien och net an d'Reunioun, déi sech mat sengem Fall befaasst
huet, invitéiert, fir seng Perspektiv ze presentéieren.

Doriwwer eraus gétt d'Substanz vun de Virwérf méttlerweil an Zweiwel gezunn. Sou wollt de
President op Nofro hin anscheinend net méi op Detailer iwwert de Virfall agoen an och Aussoe
vun Zeie goufen aus Dateschutzgrénn op eemol zeréckbehalen. Weider gouf och dem Direkter
sdin Zougang zu samtlechen déngschtlechen, elektroneschen Apparater gespaart, sou datt hie
méiglecherweis net méi op wichteg Dokumenter kann zeréckgraifen, déi sai Fall betreffen. Am
Gespréich mam RTL-Journal huet hien dann och virun der Kamera samtlech Virwérf
zeréckgewisen an amplaz selwer Virwérf vu schwéiere verbalen Aggressioune bis hin zum
Mobbing, géint de President erhuewen.

Déi verschidde Beschéaftegungsinitiative gi vum Har Aarbechtsminister sengem Haus mat
insgesamt 25 Milliounen Euro d'Joer énnerstétzt. De Ministére huet an deem Kader och e Sétz
am Verwaltungsrot vu ProActif ze gutt. Den entspriechende Vertrieder konnt, der Press no,
wéinst sengem Congé awer net un dar entspriechender Sétzung deelhuelen. Den Har Minister
selwer hat anscheinend eng perséinlech Entrevue mam Betraffenen ugekénnegt, deen elo -
jiddefalls bis de komplizéierte Fall eng Kéier geklaert ass — mat engem groussen Imageschued
ze kampfen huet. Hien huet dés Ausso awer méttlerweil zeréckgezunn.

Et ass net déi éischte Kéier, datt ProActif negativ an d'Schlagzeile geréit. 2011 hat en Audit fir
d'Joren 2005-2010, dee vum deemolegen Aarbechtsminister, dem Har Nicolas Schmit,

ADR - Groupe parlementaire 25, Enneschtgaass - L-2240 Létzebuerg Tel. : (+ 352) 463742



lancéiert gouf, e schlechten Emgang mat Steiersuen a Milliounenhéicht un d'Liicht bruecht. An
der Conclusioun huet et geheescht, datt déi Suen zeréckbezuelt sollte ginn. Ewéi den
deemolegen Aarbechtsminister, den Har Dan Kersch, an der Antwert op meng
parlamentaresch Fro Nr. 2017 aus der Legislaturperiod 2018-2023 geantwert hat, war dat bis
dato net geschitt an den Har Minister Kersch hat seng Zerwisser eegener Ausso no ugewisen,
en neie Plan de remboursement mat ProActif auszehandelen.

An deem Zesummenhang géif ech dem Har Aarbechtsminister gér dés Froe stellen:

1) Wéi reagéiert den Har Minister op d'Virgang ronderém d'Entloossung vum
Direkter vu ProActif? Kann den Har Minister an deem Zesummenhang
preziséieren, wéi eng Konsequenzen hien aus der Tatsaach zitt, datt déi
entspriechend Reunioun vum Verwaltungsrot op en Dag geluecht gouf, op deem
de Vertrieder vu sengem Haus d'office verhénnert war?

2) Wéi begrénnt den Har Minister seng Decisioun, déi ugekénnegt Entrevue mam
betraffenen Direkter zeréckzezéien?

3) Kann den Héar Minister matdeelen, wéi eng Modalitéiten an deem 2020
annoncéierte Plan de remboursement festgehale goufen an ob dés bis ewell vu
Saite vun der fréierer A.S.B.L. respektéiert goufen? Wier den Har Minister bereet,
der Chamber déi entspriechend Dokumenter zoukommen ze loossen?

4) Kannden Héar Minister eng Tabell presentéieren, wéi eng Zomm ProActif am Kader
vun der Ennerstétzung vun de Beschaftegungsinitiativen an de Joren 2012 bis 2023
jeeweils zoukomm ass, a preziséieren, ob d'Verwennung vun deenen
entspriechende Betrdg opgrond vun den Erfarungen aus dem Joer 2011
systematesch auditéiert gouf? Falls net, firwat net?

Mat déiwem Respekt,

Jeff Engelen
Deputéierten





